54. stjórnarfundur LSE haldinn í Bændahöllinni 31. ágúst 2010 kl. 10:30

Dagskrá:
   1.     Fundur settur.
a. Fundargerð síðasta stjórnarfundar.
b. Þetta helst frá síðasta stjórnarfundi -formaður/framkvæmdastjóri.

2. Við skógareigendur. 

3. Aðalfundur LSE - tillögur stjórnar/lagabreytingar. 

4. Stefnumótun LSE 2010 til 2015.

5. Önnur mál.

6. Næsti stjórnarfundur.

Formannafundur LSE klukkan 13:00

1. Fréttir úr starfi félaganna - stjórnarmenn segja stuttlega frá því helsta. 

2. Jóns Birgis nefnd, staða mála. 
3. Hugsanleg breyting á  skipulagi og rekstri landshlutaverkefna.
a. Gestur fundarins verður ráðuneytisstjóri Sjávarútvegs- og Landbúnaðarráðuneytis.
1.   Aðalfundur LSE 2010 - undirbúningur og framkvæmd. 

2.   Úrvinnslunefnd LSE - aðrar nytjar.  
3.   Önnur mál.
1. Kl. 10:40 setti formaður, Edda Kr. Björnsdóttir fundinn  og bauð menn velkomna. Auk hennar voru mætt Björn B. Jónsson, Ásvaldur Magnússon, Þórarinn Svavarsson, og Reynir Ásgeirsson sem reit fundargerð. Því næst var fundargerð síðasta stjórnarfundar borin upp til samþykktar og var hún samþykkt samhljóða. Björn sagði stuttlega frá aðalfundi Skógræktarfélags Íslands. Þar var flest vel undirbúið. Skiptar skoðanir voru með ræðu Jóns Loftssonar skógræktarstjóra á fundinum. Mikil fundahöld hafa verið hjá Birni og Eddu, einkum í Jóns Birgis nefnd.
2. Björn hefur fengið mjög góð viðbrög við vorblaði samtakanna „Við skógareigendur” fyrir efnistök og útlit. Stefnt er að því að næsta blað komi út um miðjan nóvember. Ætlunin er að efni þess verði meira félagstengt. Nauðsynlegt er að skógarbændafélögin endurskoði og leiðrétti póstlista fyrir útkomu þess. Rætt var um að þrír aðilar sitji í svonefndri kjarnaritnefnd og að haldinn verði símafundur með formönnum skógarbændafélaganna. Anna Ragnarsdóttir mætti til fundar um klukkan ellefu þrjátíu.
3. Björn kynnti hugmyndir að tillögum sem lagðar verða fyrir næsta aðalfund. Þær fjalla m.a. um að hefja stórsókn í ræktun jólatrjáa, verkefnið „Skógargull” og stefnumótun LSE. 
4. 5. og 6. Samþykkt að leggja tillögu fyrir aðalfund, stefnumótun LSE 2010-2015. 
Næsti stjórnarfundur er óákveðinn.

Klukkan 13:00 var komið að formannafundi og voru þá mættir auk framangreindra þau: Jóhann Gísli Jóhannsson, formaður Félags skógarbænda á Austurlandi, María E. Ingvadóttir, formaður Félags skógareigenda á Suðurlandi, Hallfríður Sigurðardóttir, formaður Félags skógarbænda á Vestfjörðum og Bergþóra Jónsdóttir, formaður Félags skógarbænda á Vesturlandi. Edda bauð þau öll velkomin.

1. María tók fyrst til máls og sagði frá aðalfundi 24.-25. apríl sl. í Keflavík. Þar var kosin ný stjórn. Fjárhagur er góður. Félagsmenn um 220. 190 greiða árgjald, kr. 3000 hver. Skógræktarfélag Keflavíkur tók á móti fundarmönnum og bæjarstjórinn Árni Sigfússon bauð í skoðunarferð um bæinn. Guðmundur í Löndum var heimsóttur og skógrækt hans skoðuð. Fjármunum félagsins er aðallega varið til fræðslu t.d. „Skógarpóstsins” og fræðsluferða. Árleg Jónsmessuganga var að þessu sinni á Kaldbak á Rangárvöllum. Skemmtileg ferð með um 40 manns. Laugardaginn 4. september mun skógræktin á Mosfelli verða heimsótt með þeim Aðalsteini Sigurgeirssyni á Mógilsá og Böðvari Guðmundssyni hjá Suðurlandsskógum. Áhersla er lögð á félagsleg tengsl og skoðanaskipti.
Anna sagði m.a. frá skógargöngu í Reykhúsaskóg 22. júlí sl. undir leiðsögn Páls og Önnu. Að henni lokinni var boðið upp á ketilkaffi og með því. Þátttaka var góð og allir alsælir með ánægjulega og fróðlega kvöldstund. Skógargöngur hafa verið að festa sig í sessi enda vel heppnaðar og vonandi verður framhald á. Trjákurlarinn gekk á milli 10 skógarbænda í sumar.

Hallfríður, nýkjörin formaður félagsins á Vestfjörðum, vísaði til Ásvaldar sem sagði að aðalfundur hefði verið haldinn 13. júní á Hólmavík. Arnlín Óladóttir skipulagði ferð skógarbænda um landið og var haldið austur um og m.a. komið við á Silfrastöðum í Skagafirði, Egilsstöðum og víðar.
Bergþóra sagði frá vel lukkuðu jólahlaðborði á Hótel Glym, þéttsetnum aðalfundi og skógargöngu á Svarfhóli í Svínadal undir leiðsögn Reynis og Bjargar. Bergþóra sagði það hafa verið fróðlega og skemmtilega ferð. Rúmlega 20 manns tóku þátt í ferðinni. Að skógargöngu lokinni var boðið upp á veitingar í Svarfhólsskógi. Hópur 6-8 aðila sem kallar sig „Landgræðslufélag Skógarstrandar,” hefur það að markmiði að girða af svæði á Skógarströndinni.
Jóhann Gísli sagði aðalfundi alltaf haldna í mars. Engin breyting hefði orðið á stjórn. Svæðið stækkaði við sameiningu Austurlandsskóga við Héraðsskóga. Bæklingur um „bilun” trjáa væri á lokastigi. Framkvæmd „Jólakattarins” sem var haldinn í desember og „Skógardagsins mikla” í sumar var í höndum félagsins að venju og hlaut hvortteggja mjög góðar undirtektir og var vel sótt. Eigendur Víðivallaskógar og Skógrækt ríkisins buðu skógarbændum í sumar í 30 ára afmæli skógarins með grillveislu og gnægð drykkjarfanga.
2. Klukkan 14:00 mætti Jón Birgir Jónsson og var hann boðinn velkominn. Nefndin mun ljúka störfum í næsta mánuði. Hún mun skila þingsályktun um langtímaskógrækt, eða til 40 ára. Meðaltal áranna 2003-2008 verður notað sem viðmið. Þegar 5 stjórnir fjalla um þessi mál er hætt við að menn verði ekki alltaf sammála. Hvert verkefni er of lítil eining sem stofnun. Spurning hvort sameina eigi Vesturlandsskóga og Skjólskóga á Vestfjörðum eða öll verkefnin. Fagleg vinna ætti að verða betri og skilvirkari. Ein fjárveiting sem síðan yrði skipt niður á landið. Nefndin var sammála um að fela ráðherra að skipa starfshóp til að gera tillögur um fyrirkomulag sem ráðherra myndi síðan úrskurða um. Jóni Birgi var þökkuð hans umfjöllun um skýrsluna og hvarf hann af fundi um kl. 14:30.
Lið 3 var hér frestað, en teknir fyrir liðir 4, 5 og 6. Björn byrjaði á að fara yfir og gera athugasemdir við ýmis atriði í skýrslu Jóns Loftssonar skógræktarstjóra o.fl. „Skógur og skógrækt - Stefna Íslands.” Því næst fór hann yfir minnispunkta frá fundi nefndar LSE um úrvinnslu skógarafurða og sýndi litskyggnur af verkefni sem nefnt hefur verið „Skógargull” og ýmsum hugmyndum í þeim efnum. Einnig ræddi hann um akurskógrækt jólatrjáa og samstarf við Jón Þór Birgisson skógfræðing í Danmörku sem hefur unnið að slíkri ræktun.
3. Klukkan 15:45 mætti Sigurgeir Þorgeirsson, ráðuneytisstjóri Sjávarútvegs- og Landbúnaðarráðuneytis og var hann boðinn velkominn. Hann taldi að niðurskurður til skógræktar væri mögulegur vegna þess að samningur liggur ekki fyrir. Björn kvartaði yfir skömmum fresti til að gera athugasemdir við skýrslu skógræktarstjóra og þær væru nokkrar og undir það tóku fleiri fundarmenn. Sigurgeir hvatti stjórn til að óska eftir lengri fresti. Hann taldi eitt landsverkefni koma til greina að sínu mati. Stjórnun yrði markvissari og hagkvæmari. Björn spurði hvort rætt hafi verið um eignarhald á kolefniskvóta í ráðuneytinu. Sigurgeir sagði það hreint út að sú skoðun væri ríkjandi í ráðuneytinu að ríkið ætti kvótann. Klukkan 16:30 yfirgaf hann fundinn og var honum þakkað fyrir komuna.
Edda bar upp eftirfarandi tillögu: 
Stjórnar- og formannafundur Landssamtaka skógareigenda haldinn í  bókasafni Bændasamtaka Íslands þann 31. ágúst 2010 hafnar framkomnum tillögum um sameiningu landshlutabundnu skógræktar verkefnanna við Bændasamtök Íslands.

Fundurinn telur að í því  erfiða efnahagsástandi sem nú ríkir yrði verkefnunum og þeim árangri sem náðst hefur um allt land í nytjaskógrækt stefnt í mikla óvissu. 

Þar sem nefnd um mörkun langtímastefnu íslenskrar nytjaskógræktar er að störfum bindur fundurinn vonir við  að bestu og hagkvæmustu lausnir í rekstri og fyrirkomulagi landshlutaverkefnanna verði náð á næstu árum.

Að lokum var rætt um ýmislegt fyrirkomulag á aðalfundi og fundi slitið kl. 17:10.







Reynir Ásgeirsson, ritari
